
  యుద్ధకాండము





హనుమంతుఁడును నీలుఁ - డాసగావచ్చి 

పెనుగొండ నీలుండు - పెకలించి తెచ్చి 6900

మించి యాత్రిశిరుండు - మీఁదటఁ బోలియు 

మంచు నేయుటయు దే - వాంతకుం డెదిరి 

యాకొండ పొడిచేసి - హనుమంతు మీఁద 

రూక వారఁగఁ ద్రిశి - రునిఁ బొడుచుటయుఁ 

గోపించి కేసరి - కొడు కరచేత 

నాపలలాశి మ - స్తాగ్రంబు వ్రేయ 

నక్కిళ్లు కఱచుక - నలసి యాశిరము 

వ్రక్కలై పడ వాఁడు - వదలె ప్రాణములు.


-: మహోదరుని చావుచూచి త్రిశిరుఁడు హనుమంతునితో యుద్ధము చేసి కూలుట :-


దేవాంతకుని చావు - త్రిశిరుండు చూచి 

యావేళ నీలు నై - దమ్ముల నొంప 6910

తన వంతునకు మహో - దరుఁడును కొన్ని 

సునిశితాస్త్రముల ముం - చుటయు నీలుండు 

సాలమొక్కటి వట్టి - సామజేంద్రమును 

నేలపాలుగఁ గొట్టి - నీలుండు మఱియు 

నామహోదరు వ్రేయ - నందుచే వాఁడు 

సామజేంద్రుని వెంట - శమనునిఁ జేరె. 

తనకు నచ్చిన పిన - తండ్రి గావునను 

కనలుచుఁ ద్రిశిరుండు - కరువలిపట్టి 

చెంత నుండఁగ శర -శ్రేణి నొప్పింప 

నంతకు కైవడి - హనుమంతుఁ డగలిగి  6920

